
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Copenhagen, Danmark: Bertel

Thorvaldsen (1770-1844) esseva un

del artistas le plus cognoscite in Eu-

ropa in le annos 1800. Ille livrava

obras de arte al papa, a Napoleon e a

multe familias regal europee e habita-

va plure decennios in Roma. Le Mu-

seo de Thorvaldsen, situate como vi-

cino immediate del parlamento dane-

se, esseva le prime museo public in

Danmark, aperite in septembre 1848.

Illo appare hodie quasi como alora.

Sur le tecto sta le quadriga del dea de

victoria, Victoria, tirate per quatro

cavallos. Thorvaldsen esseva un col-

lector passionate. Le museo assi non

solmente exhibi su proprie obras ma

anque picturas de su tempore e obras

de arte ab le antiquitate grec, roman e

egyptie. Le visitator pote i.a. vider le

guerrero Jason, le obra de arte que

assecurava Bertel Thorvaldsen su

manifestation decisive. 

Questiones

1. Qual profession habeva Bertel Thorvaldsen?

2. Proque es le museo special?

3. Esque Thorvaldsen laborava tote su vita in
Danmark?

4. Un sculptura special faceva Bertel Thorvaldsen
famose. Describe iste figura – e que es su nomine?

5. Describe le photo del museo – e le edificios
vicin.


